
Jayadurga Stotra

ஜயது³ர்கா³ஸ்தோத்ரம்

விநியோக:³ -
ௐ அஸ்ய ஶ்ரீஜயது³ர்கா³ மஹாமந்த்ரஸ்ய, மார்கண்ட³யோ முநி:, ப்³ரு’ஹதீ
ச²ந்த:³,ஶ்ரீஜயது³ர்கா³ தே³வதா, ப்ரணவோ பீ³ஜம்,ஸ்வாஹா ஶக்தி: ।
ஶ்ரீது³ர்கா³ ப்ரஸாத³ஸித்³த்⁴யர்தே² ஜபே விநியோக:³ ।
ஹ்ரு’த³யாதி³ந்யாஸ: -

ௐ து³ர்கே³ஹ்ரு’த³யாய நம: । ௐ து³ர்கே³ஶிரஸிஸ்வாஹா । ௐ து³ர்கா³யை ஶிகா²யை
வஷட் । ௐ பூ⁴தரக்ஷிணீ கவசாய ஹும் । ௐ து³ர்கே³ து³ர்கே³ ரக்ஷிணி நேத்ரத்ரயாய
வௌஷட । ௐ து³ர்கே³ து³ர்கே³ ரக்ஷிணி । அஸ்த்ராய ப²ட் ।
த்⁴யாநம் -

காலாஶ்சாபா⁴ம் கடாக்ஷைரரிகுலப⁴யதா³ம் மௌலிப³த்³தே⁴ந்து³ரேகா²ம்
ஶங்க²ம் சக்ரம் க்ரு’பாணம் த்ரிஶிக²மபி கரைருத்³வஹந்தீம் த்ரிநேத்ராம் ।

ஸிம்ஹஸ்கந்தா⁴தி⁴ரூடா⁴ம் த்ரிபு⁴வநமகி²லம் தேஜஸா பூரயந்தீம்
த்⁴யாயேத்³ து³ர்கா³ ஜயாக்²யாம் த்ரித³ஶபரிவ்ரு’தாம் ஸேவிதாம் ஸித்³தி⁴காமை:

॥
ப்ரத²மமந்த்ர: -
ௐ நமோ து³ர்கே³-து³ர்கே³ ரக்ஷிணீ ஸ்வாஹா ।
த்³விதீயமந்த்ர: -
ௐ க்ரோம் க்லீம் ஶ்ரீம் ஹீம் ஆம் ஸ்த்ரீ ஹூம் ஜயது³ர்கே³ ரக்ஷ-ரக்ஷ ஸ்வாஹா ।
ப்³ரஹ்மோ உவாச -

து³ர்கே³ ஶிவேऽப⁴யே மாயே நாராயணி ஸநாதநி ।
ஜயே மே மங்க³ளம் தே³ஹி நமஸ்தே ஸர்வமங்க³ளே ॥ 1॥
தை³த்யநாஶார்த²வசநோ த³கார: பரிகீர்தித: ।
உகாரோ விக்⁴நநாஶார்த²வாசகோ வேத³ஸம்மத:॥ 2॥
ரேபோ² ரோக³க்⁴நவசநோ க³ஶ்ச பாபக்⁴நவாசக: ।

1



ஜயது³ர்கா³ஸ்தோத்ரம்

ப⁴யஶத்ருக்⁴நவசநஶ்சாகார: பரிகீர்தித:॥ 3॥
ஸ்ம்ரு’த்யுக்திஸ்மரணாத்³யஸ்யா ஏதே நஶ்யந்தி நிஶ்சிதம் ।
அதோ து³ர்கா³ஹரே: ஶக்திர்ஹரிணா பரிகீர்திதா ॥ 4॥
விபத்திவாசகோ து³ர்க³ஶ்சாகாரோ நாஶவாசக: ।
து³ர்க³ம் நஶ்யதி யா நித்யம் ஸா து³ர்கா³ பரிகீர்திதா ॥ 5॥
து³ர்கோ³தை³த்யேந்த்³ரவசநோऽப்யாகாரோ நாஶவாசக: ।
தம் நநாஶ புரா தேந பு³தை⁴ர்து³ர்கா³ ப்ரகீர்திதா ॥ 6॥
ஶஶ்ச கல்யாணவசந இகாரோத்க்ரு’ஷ்டவாசக: ।
ஸமூஹவாசகஶ்சைவ வாகாரோ தா³த்ரு’வாசக:॥ 7॥
ஶ்ரேய:ஸங்கோ⁴த்க்ரு’ஷ்டதா³த்ரீ ஶிவா தேந ப்ரகீர்திதா ।
ஶிவராஶிர்மூர்திமதீ ஶிவா தேந ப்ரகீர்திதா ॥ 8॥
ஶிவோ ஹி மோக்ஷவசநஶ்சாகாரோ தா³த்ரு’வாசக: ।
ஸ்வயம் நிர்வாணதா³த்ரீ யா ஸா ஶிவா பரிகீர்திதா ॥ 9॥
அப⁴யோ ப⁴யநாஶோக்தஶ்சாகாரோ தா³த்ரு’வாசக: ।
ப்ரத³தா³த்யப⁴யம் ஸத்³ய:ஸாऽப⁴யா பரிகீர்திதா ॥ 10॥
ராஜஶ்ரீவசநோ மாஶ்ச யாஶ்ச ப்ராபணவாசக: ।
தாம் ப்ராபயதி யா ஸத்³ய:ஸா மாயா பரிகீர்திதா ॥ 11॥
மாஶ்ச மோக்ஷார்த²வசநோ யாஶ்ச ப்ராபணவாசக: ।
தம் ப்ராபயதி யா நித்யம் ஸா மாயா பரிகீர்திதா ॥ 12॥
நாராயாணார்தா⁴ங்க³பூ⁴தா தேந துல்யா ச தேஜஸா ।
ததா³ தஸ்ய ஶரீரஸ்தா² தேந நாராயணீ ஸ்ம்ரு’தா ॥ 13॥
நிர்கு³ணஸ்ய ச நித்யஸ்ய வாசகஶ்ச ஸநாதந: ।
ஸதா³ நித்யா நிர்கு³ணா ய கீர்திதா ஸா ஸநாதநீ ॥ 14॥
ஜய: கல்யாணவசநோ ஹ்யாகாரோ தா³த்ரு’வாசக: ।
ஜயம் த³தா³தி யா நித்யம் ஸா ஜயா பரிகீர்திதா ॥ 15॥
ஸர்வமங்க³ளஶப்³த³ஶ்ச ஸம்பூர்ணைஶ்வர்யவாசக: ।
ஆகாரோ தா³த்ரு’வசநஸ்தத்³தா³த்ரீ ஸர்வமங்க³ளா ॥ 16॥

நாமாஷ்டகமித³ம் ஸாரம் நாமார்த²ஸஹஸம்யுதம் ।
நாராயணேந யத்³த³த்தம் ப்³ரஹ்மணே நாபி⁴பங்கஜே ॥ 17॥
தஸ்மை த³த்வா நித்³ரிதஶ்ச ப³பூ⁴வ ஜக³தாம் பதி: ।
மது⁴கைடபௌ⁴ து³ர்கா³ந்தௌ ப்³ரஹ்மாணம் ஹந்துமுத்³யதௌ ॥ 18॥
ஸ்தோத்ரேணாநேந ஸ ப்³ரஹ்மா ஸ்துதிம் நத்வா சகார ஹ ।
ஸாக்ஷாத்ஸ்துதா ததா³ து³ர்கா³ ப்³ரஹ்மணே கவசம் த³தௌ³॥ 19॥
ஶ்ரீக்ரு’ஷ்ணகவசம் தி³வ்யம் ஸர்வரக்ஷணநாமகம் ।
த³த்த்வா தஸ்மை மஹாமாயா ஸாऽந்தர்தா⁴நம் சகார ஹ ॥ 20॥
ஸ்தோத்ரம் குர்வந்தி நித்³ராம் ச ஸம்ரக்ஷ்ய கவசேந வை ।
நித்³ராநுக்³ரஹத:ஸத்³ய:ஸ்தோத்ரஸ்யைவ ப்ரபா⁴வத:॥ 21॥
தத்ராஜகா³ம ப⁴க³வாந்வ்ரு’ஷரூபீ ஜநார்த³ந: ।
ஶக்த்யா ச து³ர்க³யா ஸார்த⁴ம் ஶங்கரஸ்ய ஜயாய ச ॥ 22॥
ஸரத²ம் ஶங்கரம் மூர்த்⁴நி க்ரு’த்வா ச நிர்ப⁴யம் த³தௌ³ ।
அத்யூர்த்⁴வம் ப்ராபயாமாஸ ஜயா தஸ்மை ஜயம் த³தௌ³॥ 23॥
ஸ்தோத்ரஸ்யைவ ப்ரபா⁴வேண ஸம்ப்ராப்ய கவசம் விதி: ⁴ ।
வரம் ச கவசம் ப்ராப்ய நிர்ப⁴யம் ப்ராப நிஶ்சிதம் ॥ 24॥
ப்³ரஹ்மா த³தௌ³ மஹேஶாய ஸ்தோத்ரம் ச கவசம் வரம் ।
த்ரிபுரஸ்ய ச ஸங்க்³ராமே ஸரதே² பதிதே ஹரௌ ॥ 25॥
ப்³ரஹ்மாஸ்த்ரம் ச க்³ரு’ஹீத்வா ஸ ஸநித்³ரம் ஶ்ரீஹரிம் ஸ்மரந் ।
ஸ்தோத்ரம் ச கவசம் ப்ராப்ய ஜகா⁴ந த்ரிபுரம் ஹர:॥ 26॥
ஸ்தோத்ரேணாநேந தாம் து³ர்கா³ம் க்ரு’த்வா கோ³பாலிகா ஸ்துதிம் ।
லேபி⁴ரே ஶ்ரீஹரிம் காந்தம் ஸ்தோத்ரஸ்யாஸ்ய ப்ரபா⁴வத:॥ 27॥
கோ³பகந்யா க்ரு’தம் ஸ்தோத்ரம் ஸர்வமங்க³ளநாமகம் ।
வாஞ்சி²தார்த²ப்ரத³ம் ஸத்³ய:ஸர்வவிக்⁴நவிநாஶநம் ॥ 28॥
த்ரிஸந்த்⁴யம் ய: படே²ந்நித்யம் ப⁴க்தியுக்தஶ்ச மாநவ: ।
ஶைவோ வா வைஷ்ணவோ வாऽபி ஶாக்தோ து³ர்கா³த்ப்ரமுச்யதே ॥ 29॥
ராஜத்³வாரே ஶ்மஶாநே ச தா³வாக்³நௌ ப்ராணஸங்கடே ।
ஹிம்ஸ்ரஜந்துப⁴யக்³ரஸ்தோ மக்³ந: போதே மஹார்ணவே ॥ 30॥

ஶத்ருக்³ரஸ்தே ச ஸங்க்³ராமே காராகா³ரே விபத்³க³தே ।
கு³ருஶாபே ப்³ரஹ்மஶாபே ப³ந்து⁴பே⁴தே³ ச து³ஸ்தரே ॥ 31॥
ஸ்தா²நப்⁴ரஷ்டே த⁴நப்⁴ரஷ்டே ஜாதிப்⁴ரஷ்டே ஶுசாऽந்விதே ।
பதிபே⁴தே³ புத்ரபே⁴தே³ க²லஸர்பவிஷாந்விதே ॥ 32॥
ஸ்தோத்ரஸ்மரணமாத்ரேண ஸத்³யோ முச்யேத நிர்ப⁴ய: ।
வாஞ்சி²தம் லப⁴தே ஸத்³ய:ஸர்வைஶ்வர்யமநுத்தமம் ॥ 33॥
இஹ லோகே ஹரேர்ப⁴க்திம் த்³ரு’டா⁴ம் ச ஸததம் ஸ்ம்ரு’திம் ।
அந்தே தா³ஸ்யம் ச லப⁴தே பார்வத்யாஶ்ச ப்ரஸாத³த:॥ 34॥
அநேந ஸ்தவராஜேந துஷ்துவுர்நித்யமீஶ்வரம் ।
ப்ரணேமு: பரயா ப⁴க்த்யா யாவந்மாஸம் வ்ரஜாங்க³நா:॥ 35॥
இதி ஶ்ரீப்³ரஹ்மவைவர்தே ப்³ரஹ்மக்ரு’தம் ஜயது³ர்கா³ஸ்தோத்ரம் ஸம்பூர்ணம் ।

